
Qrant layihəsinin icrası müddətində Quba-Xaçmaz, Qəbələ-Oğuz, Balakən-Zaqatala, Naxçıvan MR, 

Gədəbəy-Daşkəsən, Talış-Lənkəran və Kürdəmir-İmişli bölgələrinə ezamiyyət təşkil edilmiş, mineral suların 

təbii çıxışlarına və kəşfiyyat-istismar quyularına baxış keçirilmişdir. Eyni zamanda, Şimali Qafqaz (Yessentuki, 

Pyatiqorsk), Çexiya (Karlovı Varı və digərləri), Ukraina (Truskavets) və dünyanın digər məşhur müalicəvi 

mineral sularının əsas göstəriciləri ilə müqayisə edilmiş, elektron resurslardan (kayzen.az, coqrafiya.info, 

wikipedia.org və s.) istifadə edilmişdir. 

Respublika iqtisadiyyatının qeyri-neft sektorunun yaxın illərdə kəskin sürətdə intensivləşməsi 

zərurətini, o cümlədən turizmin bütün növlərinin, sanatoriya-balneoloji şəbəkələrin, mineral-termal su 

yataqlarının hərtərəfli səmərəli istifadəsi baxımından layihənin yerinə yetirilməsində əldə edilən nəticələr, 

müalicəvi mineral suların səmərəli istifadə olunmasının və yüksək temperaturalı termal suların alternativ 

enerji kimi istifadə edilməsinə müsbət təsir göstərəcəkdir. 

Mineral su yataqlarının kimyəvi və qaz tərkibləri (CO2, H2S, N2, CH4, Rn) mürəkkəb çox pilləli geoloji inkişaf 

yolu keçmiş respublika ərazisinin geodinamikasının, vulkanizm, maqmatizm və tektoniki proseslərin 

sistemləşdirilməsində indikator rolunun oynaması müəyyən edilmişdir. Orta Kür çökəkliyi (Kürdəmir rayonu 

Carlı, Sor-Sor və s. strukturları), Böyük Qafqazın şimal-şərq yamacı (Quba-Xaçmaz zonası) termal suların 

hidrogeoloji və geotermik parametrlərinə görə yaxın illərdə alternativ enerji mənbəyi kimi istifadə edilməsi 

vacib sayılır. 

